
Hormatly Prezidentimiziň parasatly ýolbaşçylygynda ýurdumyzda ylym-bilim ulgamyny
ösdürmek, halk hojalygyna döwrebap tehnologiýalary ornaşdyrmak, Türkmenistany ösen
ylmyň we iň täze tehnologiýalaryň ýurduna öwürmek boýunça ägirt uly işler durmuşa
geçirilýär. Berkarar döwletiň täze eýýamynyň Galkynyşy döwründe ýaş nesillere bilim we
terbiýe bermek, ýaş hünärmenleri taýýarlamak işjeň häsiýete eýe bolýar. Bedew batly
ösüşler bilen öňe barýan, abraý-mertebesi belende göterilýän ýurdumyzyň ähli
ulgamlarynda uly ösüşler gazanylýar. Ylym ulgamy dünýä ölçeglerine laýyklykda ösdürilýär,
onuň kanunçylyk we maddy-enjamlaýyn binýady berkidilýär, ylmyň möhüm ugurlary
boýunça ylmy-barlag işlerini geçirmek, ýokary hünärli işgärleri taýýarlamakda iki
basgançakly ulgama geçmek ýaly giň mümkinçilikler döredilýär.

Ylym-bilim ulgamynda amala aşyrylýan özgertmeler dünýäniň ösen ýurtlarynyň bilim
ulgamynda gazanylan oňyn tejribelere hem-de milli ýörelgelerimize laýyklykda, okuw
maksatnamalarynyň mundan beýläk-de kämilleşdirilmegine, okuw kitaplarynyň,
gollanmalarynyň many-mazmun taýdan baýlaşdyrylmagyna, ylmyň iň soňky gazananlarynyň,
onuň kämil tehnologiýalarynyň okuw işine işjeň ornaşdyrmagyna, şeýlelikde, ylym-bilim
ulgamynda okuw işini ulgamlaýyn döwrebaplaşdyrmak işleriniň dowam etdirilmegine itergi
berýär.

Goý, halkymyzy has-da bagtyýar durmuşda ýaşatmak, halal zähmet çekmek, türkmen
ýaşlarynyň dünýä ülňülerine kybap bilim bermek, ylym-bilimi ösdürmek, ugrunda taýsyz
tagallalary edýän türkmen halkynyň Milli Lideri Gahryman Arkadagymyzyň, Arkadagly
Gahryman Serdarymyzyň janlary sag, ömürleri uzak bolup, tutumly işleri hemişe uly
rowaçlyklara beslensin!

